
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
২৩০ শ্রীহট্টের ইতিবৃত্ত তৃতীয় ভাগ-তৃতীয় খণ্ড
অধিকার প্রাপ্ত হন।১২
ত্রিপুরার মোহর -
ত্রৈপুর-নৃপতিবর্গের সনন্দাদিতে দুইপ্রকার মোহর ব্যবহৃত হয়; প্রথম পদ্ম মোহর; এই মোহরের মধ্যস্থলে বৰ্ত্তমান নরপতির নাম ক্ষোদিত থাকে, তাহার চতুষ্পার্শ্বে চক্রাকারে পূৰ্ব্ববৰ্ত্তী চারিজন কি পাচজন নৃপতির নাম উৎকীর্ণ থাকে। এই মোহর সনন্দাদিতে ব্যবহৃত হয়। দ্বিতীয় দেবাজ্ঞা মোহর। ক্ষুদ্রাকার একটি পদ্মের মধ্যস্থলে চতুষ্কোণ খালি স্থানে “রামাজ্ঞা" প্রভৃতি দেবাজ্ঞা অঙ্কিত। এই মোহর কৰ্ম্মচারী বা প্রজা বর্গের নামীয় রাজস্বাদি সংক্রান্ত চিঠি পত্রাদিতে ব্যবহৃত হয়। কখন কখন সামান্য সনন্দেও ইহা মুদ্রিত করা হইয়া থাকে।
চৌধুরাই প্রাপ্তি
রাম নারায়ণের পুত্রের নাম কৃষ্ণ নারায়ণ ও জয় নারায়ণ। জয় নারায়ণ ত্রিপুরাধিপতি হইতে তত্ৰত্য চৌধুরাই এবং কৃষ্ণ নারায়ণ মজুমদারি প্রাপ্ত হইয়াছিলেন। জয় নারায়ণের পুত্র সন্তান ছিল না, এক কন্যা মাত্র ছিল। জয় নারায়ণ ও কৃষ্ণ নারায়ণের মৃত্যুর পর কৃষ্ণ নারায়ণের পুত্র শ্যাম নারায়ণ, জয় নারায়ণের স্থলে তত্ৰত্য চৌধুরাই প্রাপ্ত হন এবং জয় নারায়ণের দৌহিত্র ভবানী চরণের নামে মজুমদারি বাহাল হয়। ইহাতে মহারাজ দুর্গামাণিক্যের
দেবাজ্ঞা মোহর ব্যবহৃত হইয়াছে; “রামাজ্ঞা" স্থলে উক্ত মোহরে “কালীভজ” অঙ্কিত ১৩ এই আদেশ পত্র ১২২০ ত্রিং সনে প্রদত্ত । ইহাতে বোধ হয় যে, ভবানী চরণকে শ্যাম নারায়ণ নিরাপত্যে নানকার ছাড়িয়া দেন নাই ।
ভবানী চরণের মজুমদারি প্রাপ্তির সনন্দ প্রাপ্ত হওয়া গিয়াছে, ইহা দুর্গা মাণিক্যের পদ্ম মোহরাঙ্কিত ১২২৯ ত্রিং সনে প্রদত্ত সনন্দ ॥১৪
১২. তারিখঃ- “৩০ আশ্বিন সন ১১৫০ সাল ।"
১৩. “কালীভজ” মোহর যুক্ত উক্ত দলিলের অবিকল নকল এইঃ-“চিটি রূজু-শ্রীপরগণে কৈলাসহরের চৌধুরিআন ও মজুমদারান ও ইজারাদারানকে সমাজ্ঞেয়ং কাৰ্জ্জঞ্চ পরং পরগণা মজুকরের মজুমদারি ও চৌধুরাই জয়নারায়ণ ও কৃষ্ণনারায়ণ শৰ্ম্মার নামে ছিল জয়নারায়ণ ও কৃষ্ণরাম মজকুর মৃত্যু হইয়াছে জয়নারায়ণ মজকুরের চৌধুরাই সনদ ওহার ভ্রাতুষ্পপুত্র শ্যামনারায়ণকে দেওয়া গিয়াছে এ জৈন্যে কৃষ্ণনারায়ণ সৰ্ম্মার মজমদারির সনদ জয় নারায়ণ মজকুরের দাহিত্র (দৌহিত্র) ভবানী চরণ শৰ্ম্মাকে দেওয়া গেল চৌধুরাই নানকার দুই দ্রোন জমি শ্যামনারায়ণ মজকুরকে দিবা মজুমদারির নানকার ১০০ দেড় দ্রোন জমি ভবানী চরণ মজুমদারের দিবা এ সেওয়াই জয়নারায়ণ মজকুর নায়ের তালুক ও ব্রহ্ম উত্তর জমি আছে তাহা শ্যামনারায়ণ ও ভবানী চরণ মজকুরানকে অৰ্দ্ধাৰ্দ্ধ করিয়া দিয়া দুই বনামে সিরিস্তাতে প্ৰিথক দুই তালুক বসাইবা খাজানা লইবা দস্তুর সলঞ্জামি মহাফিক জাবিদ (?) পাইবেক ইতি সন ১২২০ সাল ত্রিপুরা তারিখ ৪ আষাঢ়।" প্রাচীন দলিল পত্রে পূৰ্ব্বে প্রায়শঃ ঈদৃশ বর্ণাশুদ্ধি পরিলক্ষিত হইত, এমন কি সনন্দাদিতেও তাহা লক্ষিত হইত ।
১৪. “স্বস্তি-শ্ৰীশ্ৰীযুত মহারাজ দুর্গামণিক্য বিসম-শমর-বিজয়ি মহামোহদায় রাজনামদেসোয়ং শ্রীকার কোন বর্গে বিরাজতেহন্যতপরং রাজধানি হস্তিনাপুর সরকার উদয়পুর মোতালেকে চাকলে রোসনাবাদ ত্রিপুরা পরগণে নিজ কৈলা শহরের জয় নারায়ণ মজমদারের মজুমদারি খেদমতে ভবানী চরণ শৰ্ম্মাকে বদস্তুর সাবেক মকরর করা গেল পরগণা মজকুরে মনে ও জুম ও সায়কে (?) দপ্তর বসাইবার মৎস দধি খেদমত কবিবা জয়নারায়ণ মজুমদারের সালেক নানকার জাহা আছে তুমি পাইবা এহা পরম সুখে ভোগ করিবা মজমদারি খেদমত করিতে রহ ইতি সন ১২১৯ ত্রিং তারিখ ২৬ অগ্ৰোহায়ণ ।”

		 এই পাতা শেষ সম্পাদিত হয়েছে ০২:৩৪টার সময়, ১১ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







